ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՂԱԶԱԽՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ ԳԱՂՏՆԻ ՏԵՂԵԿՈՒԹՅՈՒՆՆԵՐԻ ՓՈԽԱՆՑՄԱՆ, ՕԳՏԱԳՈՐԾՄԱՆ, ՊԱՀՊԱՆՈՒԹՅԱՆ ԵՎ ՊԱՇՏՊԱՆՈՒԹՅԱՆ ՄԱՍԻՆ» ՀԱՄԱՁԱՅՆԱԳՐԻ ՍՏՈՐԱԳՐՄԱՆ ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ
«Հայաստանի Հանրապետության կառավարության և Ղազախստանի Հանրապետության կառավարության միջև գաղտնի տեղեկությունների փոխանցման, օգտագործման, պահպանության և պաշտպանության մասին» համաձայնագրի (այսուհետ՝ Համաձայնագիր) ստորագրումը միտված է Հայաստանի Հանրապետության և Ղազախստանի Հանրապետության միջև հարաբերությունների զարգացմանը և ամրապնդմանը, ինչպես նաև պետական գաղտնիք պարունակող տեղեկությունների հետ կապված ոլորտում փոխշահավետ համագործակցության խթանմանը:
 Համաձայնագրի նպատակն է ապահովել Հայաստանի Հանրապետության և Ղազախստանի Հանրապետության միջև քաղաքական, ռազմական, տնտեսական, իրավական, գիտատեխնիկական կամ որևէ այլ համագործակցության շրջանակներում փոխանցվող, ստացվող, ինչպես նաև այդպիսի համագործակցության ընթացքում ստեղծվող գաղտնի տեղեկությունների փոխադարձ պահպանությունը և պաշտպանությունը: 
Համաձայնագրով սահմանվում են գաղտնիության աստիճանների համադրման, գաղտնի տեղեկությունների փոխանցման, օգտագործման հետ կապված հարաբերությունները, գաղտնի տեղեկությունների պահպանության և պաշտպանության միջոցները, ինչպես նաև իրավասու մարմինները։
Համաձայնագրի ստորագրումը նպատակահարմար է` ելնելով Հայաստանի Հանրապետության և Ղազախստանի Հանրապետության միջև գաղտնի տեղեկությունների փոխանցման և պաշտպանության նպատակով առկա փոխադարձ հետաքրքրությունից, ինչպես նաև Հայաստանի Հանրապետության և Ղազախստանի Հանրապետության միջև երկկողմ համագործակցության ընթացքում գաղտնի տեղեկությունների փոխանցման, օգտագործման, պահպանության և պաշտպանության համար ընթացակարգեր սահմանելու անհրաժեշտությունից:
Համաձայնագրի ստորագրումը բխում է Հայաստանի Հանրապետության կառավարության (2021-2026թթ.) ծրագրի «Անվտանգություն և արտաքին քաղաքականություն» 1-ին գլխի «Բոլոր ուղղություններով նախաձեռնողական և արդյունավետ ներգրավման արտաքին քաղաքականությունը» 6-րդ կետից, որի համաձայն. «Կառավարության համար արտաքին քաղաքականության կարևոր նպատակներից են բոլոր պետությունների և կազմակերպությունների հետ Հայաստանի երկկողմ և բազմակողմ հարաբերությունների շարունակական զարգացումը և արդյունավետ համագործակցությունը։ Այս համատեքստում ևս Հայաստանի հիմնական գործընկերների հետ փոխշահավետ և բովանդակային փոխգործակցությունը կարևոր բաղադրիչ է պետության անվտանգային ճարտարապետության մեջ:»:
Ելնելով վերոգրյալից՝ ՀՀ ազգային անվտանգության ծառայությունը նպատակահարմար է համարում Համաձայնագրի ստորագրումը:

